
Vaksin COVID-19: Pekerja industri di
kawasan merah diberi tumpuan

=  Rafidah Mat Ruzki - Mac 29, 2021 @ 2:03pm

M fidahruzki@bh.com.my

Pekerja industri di kawasan merah diberi tumpuan

PUTRAJAYA: Kerajaan akan memberi tumpuan pemberian pelalian
terhadapCOVID-19 kepada pekerja industri berkapasiti besar terutama
yang beroperasi di kawasan merah, apabila negara sudah memperolehi
bekalan vaksin yang mencukupi kelak.

Menteri Sains, Teknologi dan Inovasi, Khairy Jamaluddin, berkata

tumpuan akan diberikan terhadap syarikat industri yang mempunyai lebih

5,000 pekerja.

"Beberapa libat urus sudah dijalankan terutama dengan pihak industri dan
apabila bekalan vaksin mencukupi, kita akan mengadakan satu perjanjian

awam dan swasta untuk memberi tumpuan kepada kategori industri
terutama di kawasan merah.

"Kerjasama ini kita akan umumkan apabila kita muktamadkan bentuk
kerjasama dengan syarikat industri itu," katanya pada Sidang Media
Mingguan Badan Bertindak Imunisasi COVID-19 (CITF), hari ini.

https://www.bharian.com.my/berita/nasional/2021/03/801430/vaksin-covid-19-pekerja-industri-di-kawasan-merah-diberi-tumpuan

I DISYORKAN UNTUK ANDA

 'Pelitup muka mesti kekal dipakai' -
Khairy

« Lampu hijau untuk hospital swasta
beli vaksin

« Kumpulan tambahan fasa kedua
imunisasi COVID-19

» Kerajaan timbang tetapkan tarikh
akhir daftar vaksin

Beliau berkata, selain industri yang beroperasi di kawasan merah,
tumpuan juga diberikan terhadap industri yang berada di lokasi berisiko

tinggi.

Sementara itu, beliau berkata, Kementerian Alam Sekitar dan Air (KASA)
juga sudah menyediakan garis panduan pemberian vaksin yang mesra
alam, bertujuan memantau urusan operasi di Pusat Pemberian Vaksin
(PPV).

"Dengan kehadiran lebih ramai orang di PPV dan penggunaan sumber
yang besar, termasuklah pengendalian barang yang diperolehi, panduan
ini adalah satu inisiatif untuk menjadikan pengurusan sumber lebih lestari
dari sudut pengurusan sisa, guna tenaga elektrik dan sebagainya.

"KASA dan CITF akan bekerjasama rapat mengenai perkara ini dengan
kementerian itu akan membantu menasihati CITF dalam panduan itu,'
katanya.

Pada masa sama, Khairy berkata, beliau sudah berbincang dengan Majlis
Keselamatan Negara (MKN), Kementerian Dalam Negeri (KDN),
Kementerian Perdagangan Antarabangsa dan Industri (MITI) serta
Kementerian Luar bagi pemberian suntikan vaksin COVID-19 kepada
kakitangan kedutaan serta pelajar luar, pendatang asing dengan izin dan
pendatang asing tanpa izin (PATI).

Beliau berkata, pihaknya sudah menerima surat daripada Pertubuhan
Bangsa-bangsa Bersatu (PBB) yang menawarkan kerjasama dalam
melaksanakan pelalian dalam kalangan warga asing dan perkara itu akan
dibawa ke mesyuarat Kabinet.

7.3 juta rakyat mendaftar terima vaksin
semalam

Hospital swasta tidak ganggu bekalan
vaksin kerajaan

NASIONAL Mac 29,2021 @ 6:24pm

” vaksin COVID-19

